САЛЫШТЫРМА ТАБЛИЦА
Кыргыз Республикасынын «Кооптуу өндүрүштүк объекттердин өнөр жайлык коопсуздугу жөнүндө» 
Мыйзамына өзгөртүүлөрдү киргизүү тууралуу Мыйзам долбооруна ылайык

	Учурдагы редакция
	Сунушталган редакция

	5-берене. Кооптуу өндүрүштүк объекттер
1. Кооптуу өндүрүштүк объекттерге төмөнкү объекттер кирет, андан:
1) кооптуу заттардын төмөнкү түрлөрү алынат, пайдаланылат, иштетилет, жасалат, сакталат, ташылат, жок кылынат:
а) от алуучу заттар - нормалдуу басымда жана аба менен аралашканда от алуучу жана нормалдуу басымдагы кайноо температурасы Цельсия боюнча 20 же андан төмөн градусту түзгөн газдар;
б) кычкылдантуучу заттар - кычкылдантуучу-калыбына келтирүүчү экзометриялык реакциянын натыйжасында башка заттардын күйүшүн шарттаган жана (же) от алышына өбөлгө түзгөн заттар;
в) күйүүчү заттар - өзүнөн өзү тутанып кете турган, ошондой эле оттуктун булагынан тутануучу жана аны алып салгандан кийин өзүнчө күйө берүүчү суюктуктар, газдар;
г) жарылгыч заттар - белгилүү таасирлердин же ички процесстердин натыйжасында жылуулук бөлүп чыгаруу жана катуу ысык газдарды пайда кылуу менен жарылууга жөндөмдүү заттар же заттардын аралашмасы;
д) күчтүү таасир этүүчү уулуу заттар - өтө уулуу жана белгилүү бир шарттарда (негизинен химиялык жактан кооптуу объекттердеги аварияларда) адамдардын жана жаныбарлардын массалык уулануусуна алып келүүгө, ошондой эле айлана-чөйрөнү булгоого жөндөмдүү химиялык кошулмалар;
е) (КР 2023-жылдын 10-январындагы № 2 Мыйзамына ылайык күчүн жоготту)
ж) (КР 2023-жылдын 10-январындагы № 2 Мыйзамына ылайык күчүн жоготту)
2) 0,05 мегапаскалдан ашык басымда иштеген жабдуу пайдаланылат:
а) буу, газ (газ сымал, суюк газ абалында);
б) 110 градус Цельсиядан ашуун ысык температурадагы суу;
в) 0,05 мегапаскалдан ашык басымда кайноо температурасынан ашкан температурадагы башка суюктуктар;
[bookmark: _Hlk207285631]3) өнөр жайлык багыттагы стационардуу орнотулган жүк көтөрүүчү механизмдер, эскалаторлор, аркан жолдор, фуникулёрлор, лифттер пайдаланылат;
4) кара жана түстүү металлдардын эритмелери, ушул эритмелердин негизиндеги куймалар алынат, ташылат, пайдаланылат;
5) тоо-кен иштери (жардыруу иштерин колдонбостон ачык ыкма менен жүзөгө ашырылуучу жалпы таралган пайдалуу кендерди казып алууну жана пайдалуу кендердин эшилмелери чыккан жерлерди кошпогондо), пайдалуу кенди байытуу боюнча иштер жүргүзүлөт;
6) өсүмдүк чийки заттарын сактоо же иштетүү жүзөгө ашырылат, ал процессте өзүнөн өзү тутанууга, күйгүзүү булагынан тутанууга жана аны алгандан кийин өз алдынча күйүүгө жөндөмдүү жарылууга кооптуу чаң аба аралашмасы калыптанат, ошондой эле өзүнөн өзү ысыганга жана өзүнөн өзү тутанууга жөндөмдүү буудайды, аны иштетүү азыктарын жана аралаш тоют чийки заттарын сактоо жүзөгө ашырылат;
7) адамдын жашоо-тиричилиги жана айлана-чөйрө үчүн коркунучтуу заттарды камтыган тоо-металлургия өндүрүшүнүн калдыктарын көмүү жүргүзүлөт.
2. Кооптуу өндүрүштүк объекттерге төмөнкүлөр кирбейт:
1) электр тармактык чарба объекттери;
2) турак жай имараттарын, ошондой эле өндүрүштүк эмес мүнөздөгү имараттарды жана курулмаларды газ менен жабдууга арналган жаратылыш газынын же суюлтулган көмүр суутек газынын төмөнкү жана орто басымдагы газ бөлүштүрүүчү тармактары жана газ керектөө тармактары.
3. Кооптуу өндүрүштүк объектти идентификациялоону бул объекттерди эксплуатациялоочу уюмдар жүзөгө ашырат.
4. Калктын жашоосунун жана ден соолугунун, айлана-чөйрөнүн коопсуздугу үчүн тобокелдик даражалары боюнча кооптуу өндүрүштүк объекттерди бөлүштүрүү критерийлери, ошондой эле аларды мамлекеттик реестрде каттоо жана идентификациялоо тартиби Кыргыз Республикасынын Министрлер Кабинети тарабынан белгиленет.

